
сұраныс, әрине, уақыт өте келе тек қана өседі,бұл талаптарға сәйкес келетін ғимараттардың 
көп санының пайда болуын қамтамасыз етеді. [4]  
 

Пайдаланылған әдебиеттер: 
1. Қазақстан Республикасы Үкіметінің 2012 жылғы 21 маусымдағы № 821 қаулысы " Қолжетімді тұрғын 

үй -2020" бағдарламасын бекіту туралы 
2. Куатбекова А. А. Строительство в Республике Казахстан. [Электронный ресурс]. Режим доступа: 

http://group-global.org/ru/publication/3199-stroitelstvo-v-respublike-kazahstan/ (дата обращения: 30.10.2016). 
3. http://adilet.zan.kz 
4. Молодой и «зеленый» // Forbes Kazakhstan. [Электронды ресурс] 

МОНО ЖӘНЕ ШАҒЫН ҚАЛАЛАРДЫ МЕМЛЕКЕТТІК РЕТТЕУДІҢ  
ШЕТЕЛДІК ТӘЖІРИБЕСІ 

Асанова Г. Б. 
Әл-Фараби атындағы ҚазҰУ, ЭжБЖМ 
Мемлекеттік және жергілікті басқару  

мамандығының 1 курс доктранты 
 

Ғылыми жетекші: Нұрсейтова Г.Б 
э.ғ.к., аға оқытушы 

 
Мемлекеттің саяси және әлеуметтік-экономикалық жағдайында, халқы 50 мың адамнан 

аз, шағын қалалар маңызды орын алады. Шағын қалаларда халықтың 10%ы тұрады және 
экономиканың түрлі салаларын дамыту үстінде. Бұл қалалардың көпшілігі белгілі мәдени, 
білім беру және сауықтыру орталықтарының рөлін атқарады. 

Көптеген шағын қалалардың әлеуметтік-экономикалық жағдайының мәселелері мен 
себептерін шартты түрде үш топқа бөлуге болады: бұл жалпы мәселелер (аумақтық-
салалық); салалық сипаттағы мәселелер (шаруашылық субъектілерінің мәселелері); аумақтық 
мәселелер. 

Әлемнің көптеген елдерінде шағын қалалардың мәселелері өзекті болып отыр. Шет 
елдердің тәжірибесін ішкі жағдайларға бейімдеу, шағын қалалар мен оларды дамыту мәселе-
лерін шешудің тұжырымдамасын жасау, жағдайдан шығудың жолы ретінде қарастырамыз. 

Ресей тәжірибесі: 
Ресейдің саяси, әлеуметтік-экономикалық және мәдени өмірінде шағын және орта 

қалалар ерекше орын алады. Жұмыс істеуші 15 мың муниципалитеттің ішінде шағын және 
орта қалалар біршама үлесті құрайды. Ресейде халқы 50 мың адамға дейін жететін 750-ге 
жуық шағын қала бар. Бұл елдегі барлық қалалардың төрттен үш бөлігін құрап отыр [1]. 

Аймақтың тұрақты дамуы көп жағдайда қоныстану жүйесінің тұрақтылығына 
байланысты. Қазіргі кезде аймақтың экономикалық қызметтері санының артуы байқалады, 
бұл әлеуметтік-экономикалық әл-ауқаттың деңгейін анықтайтын шағын қалалар мен 
әкімшілік аудандардың экономикасына қойылатын талаптардың автоматты түрде артуына 
әкеледі. Шағын қалаларға инвестиция тарту, аймақтың белсенді дамуына, инфра-
құрылымның дамуына, шағын қалалардың әлеуметтік-экономикалық дамуын жақсартуға 
ықпал етеді. Ресейдің шағын қалаларына инвестициялар тарту арқылы қалалардың бәсекеге 
қабілеттілігін арттырып отыр. Шағын қалалардың меншікті инвестициялық әлеуетінің 
жеткіліксіздігі, сыртқы инвестициялық ресурстарға қажеттілікті арттырып отыр [2]. 

Жапон тәжірибесі: 
Жапонияда шағын қалаларды басқарудағы ерекшелік кәсіпорындар мен жергілікті 

биліктің тығыз ынтымақтастығы. Барлық шаралар жаңа жұмыс орындарын өқруға 
бағытталған:  

- қызметкерлердің бір бөлігінің көршілес қалалардағы сол компанияның еншіліес 
кәсіпорындарында қызмет етуі;  

- шағын инновациялық кәсіпорындардың дамуына ықпал ету үшін бірқатар 
инновациялық индустриялар, технопарк және ғылыми-зерттеу орталықтарын құруы;  

- аймақтарды қолдау бағдарламасы бойынша аймақтарға жаңа компанияларды, 
инвесторларды тарту барысында жергілікті билік тарапынан жеңілдіктер беруі [3]. 

Жапонияда шағын қалалар ел экономикасының дамуында маңызды рөл атқарып отыр. 
Соғыстан кейінгі жылдардағы қалалар санының ең көп өсуі 10 мыңнан 100 мың адамға 
дейінгі қалаларда болды. Шағын қалалар жаңа өндірістік нысандарының негізгі орны болып 
табылады. Шағын қалалар ірі қалалардағы кәсіпорындардың қажеттіліктерін қанағат-
тандыратын шеберханалар мен көмекші кәсіпорындардың орны ретінде қызмет етеді. 
Сонымен қатар, бұл қалалар жақын орналасқан ірі қалаларды жұмыс күшімен қамтамасыз 
етеді. Өзгеде дамыту жоспарланған аймақтарда, шағын қалалар ұлттық табысты екі еселеу 
жоспарына сәйкес, осы аумақтарда экономикалық дамудың орталықтарына айналып отыр. 
Бұл қалалардың дамуын ынталандыру мақстында үкіметтен несиелік және салықтық 
жеңілдіктер беру арқылы қолдау көрсетіледі. 

Франция тәжірибесі: 
Францияда жеңілдетілген салық салу жүйесі шағын елді мекендердің немесе белгілі бір 

қызмет түрлерінің әлеуметтік-экономикалық дамуын ынталандыру үшін кеңінен 
қолданылады. Негізгі салықтық жеңілдіктер орталық үкімет деңгейінде енгізіліп отырады, 
сондай-ақ жергілікті атқарушы органдары тарапынан да белгілеуге құқылы. Мысалы, 
жергілікті аймаққа әртүрлі өндірістерді тарту, құрылысты екі жыл ішінде кеңейту 
мақсатында жаңа ғимараттар, қайта жаңғыртылған және кеңейтілген ғимараттар салықтан 
толығымен босатылған [4].  

Францияда жаңа кәсіпорындарға жер беру мәселесін шешетін арнайы жер бөлімі 
құрылған. Сондай-ақ, шағын қалаларда жаңа технологиялар негізінде қызмет атқаратын 
компанияларға мемлекет тарапынан қолдаулар көрсетіледі.Францияда мемлекет әрбір нақты 
аймақта, оның ішінде шағын қалаларды басқару тұрғысынан 10-20 жылға дамуды міндетті 
тұрде жоспарлап отырады. 

Ұлыбритания тәжірибесі: 
Англияның тәжірибесі инфрақұрылымдық сипатта. Білім деңгейін арттыру сала-

сындағы жобалар да маңызды орынға ие. Ұлыбританияда кәсіпорындарды жаңа техноло-
гиялар негізінде құру ғана емес, сонымен қатар инфрақұрылымды қалпына келтіру, яғни осы 
кәсіпорындардың жұмысшылары үшін тұрғын үй салу туралы шешім қабылданып отырады. 
Халықтың көші-қонысын арттыру үшін жаңа көлік байланыстары пайда болды. 
Германиядағы және Англиядағы шағын қаланы бір бағытта бағдарлау мақсатында, бір сағат 
ішінде басқа қалаға жетуге мүмкіндік беретін арнайы көлік желісі құрылдғандығымен 
ерекшеленеді.  

Англияда кешенді қала жоспарларын құруға және жүзеге асыруға көмектесетін 
аймақтық даму корпорациялары қызмет етеді. Шағын қалалардың аумағында on-line 
режимде тартымды инвестициялық климатты қалыптастыру үшін, федералды және салық 
органдарының өкілдері құрылған. Өкілеттіктер инвесторларды мүмкіндігінше тез және 
тиімді тарту үшін қалалық құрылыс корпорациялары деңгейінде бірлесіп қызмет атқарады 
[5]. 

Шағын қалалардың тұрақты экономикалық базасын қамтамасыз ету және оларды 
дамыту мәселелерін шешудегі Ұлыбритания мен Францияның тәжірибесін талдау салық 
салу, жергілікті бюджетті қалыптастыру, несие беру, мемлекеттік субсидиялар саласында 
экономикалық және құқықтық реттеуді қамтамасыз ететін кешенді және ауқымды 
ойластырылған шаралар жүйесінің бар екендігін көрсетіп отыр.  

Бұл жүйенің өзіне тән келесідей белгілері бар: 

− мемлекеттің белсенді рөлі (қалаларды дамыту бойынша мемлекеттік бағдарламалар, 
дотациялар мен субсидиялар) 

− жеке меншікті капиталды қажетті қалалар мен аудандарға тартуға көмектесетін 
әртүрлі салықтық, несиелік және басқа да жеңілдіктердің болуы; 

− жергілікті меншікті және жерлерді табыс көзі ретінде пайдаланудың мол тәжірибесі; 
− субсидиялардың еркін таратылу бағдарламалары және т.б. 
Соңғы уақытта дамушы елдерде шағын қалаларды дамыту мәселелері маңызды бола 

түсуде, себебі қала халқының бірнеше ірі орталықтарда шоғырланып, мемлекет тарапынан 
ретелмеуі, әлеуметтік-экономикалық жағдайдың төмендеуіне алып келеді [4]. 

Ұлыбритания, Франция және Жапонияның тәжірибесінде шағын қалаларда өндіргіш 
күштерді орналастыруды ынталандыратын, халық көп шоғырланған аудандарда және 
өнеркәсіптік нысандарда жаңа өнеркәсіптік құрылысты шектейтін және кейде мүлдем тыйым 
салатын заңдар қабылданған. АҚШ, Франция және Жапонияда аймақтарды дамыту бойынша 
ұзақ мерзімді жиырма және отыз жылдық бағдарламалар жасалып, жүзеге асырылып отыр. 
Бұл бағдарламала, мемлекет қаражаты есебінен қаржыландырылады, жекелеген өңірлерде, 
еркімен жұмыс істейтін шағын және орта қалалардың дамуын ынталандыру шаралары, атап 
айтқанда оларда өндірістік және әлеуметтік инфрақұрылым құру көзделген. Прогрессивті 
салаларды қоса алғанда, осы қалаларға өнеркәсіптік кәсіпорындарды орналастыру үшін 
қолайлы жағдайлар қарастырылған [6]. 

Шағын қала – бұл аймақтың құрылымдық элементінің бірі. Аймақтың даму деңгейі 
оның құрамына кіретін шағын қалалардың даму деңгейіне тікелей байланысты. Қалалардың 
экономикалық әл-ауқатын арттыру, шағын қалалардағы кәсіпкерлік және жалпы кәсіпкерлік 
қызметті дамыту үшін, сондай-ақ оларды жаңарту және дамыту үшін қаржы көздерін 
кеңейту және тұрақтандыру үшін негіз болып табылады. 

  
Пайдаланылған әдебиеттер тізімі: 

